ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ
«______»  _________________  2021թ. N_______ Ա

ԳՈՒՅՔ ՀԵՏ ՎԵՐՑՆԵԼՈՒ ԵՎ ՆՎԻՐԱԲԵՐԵԼՈՒ ՄԱՍԻՆ  

Հիմք ընդունելով Հայաստանի Հանրապետության քաղաքացիական օրենսգրքի  594-րդ, 605-րդ, ինչպես նաև Հայաստանի Հանրապետության հողային օրենսգրքի 89-րդ հոդվածները՝ Հայաստանի Հանրապետության կառավարությունը որոշում է.
1. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված 2 554 576 դրամ կադաստրային արժեքով 1,1729 հա մակերեսով (սեփականության իրավունքի վկայական N 26062020-02-0037) պետական սեփականություն հանդիսացող հողամասը (այսուհետ՝ Գույք) հետ վերցնել և նվիրաբերել Հայաստանի Հանրապետության Արագածոտնի մարզի, Ալագյազ համայնքին։
2. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին` սույն որոշումն ուժի մեջ մտնելուց հետո երկամսյա ժամկետում Ալագյազ համայնքի ղեկավարի հետ կնքել գույքի նվիրաբերության պայմանագիր՝ դրանում սահմանելով որ,
1)  Ալագյազ համայնքը պարտավորվում է նշված հողամասում հանդիսությունների սրահ, մանկապարտեզի շենք, բուժկետ, մինի ֆուտբոլի դաշտ և զբոսայգի-պուրակ կառուցելու նպատակով 3 տարվա ընթացքում իրականացնել 270,0 մլն դրամի ներդրում հետևյալ համամասնությամբ. 
- 2021թ. իրականացնել 150.0 մլն դրամ,
- 2022թ. իրականացնել 100.0 մլն դրամ,
- 2023թ. իրականացնել 20.0 մլն դրամ,
2) սույն որոշման 1-ին կետից բխող նվիրաբերության պայմանագրի կնքումը ենթակա է իրականացման ՀՀ Արագածոտնի մարզի Ալագյազ համայնքի միջոցների հաշվին
3) նվիրաբերության պայմանի խախտման դեպքում Հայաստանի Հանրապետության կառավարության պահանջով նվիրաբերությունը կհամարվի վերացված և Նվիրաբերություն ստացողը պարտավոր է Հայաստանի Հանրապետությանը վերադարձնել նվիրաբերված գույքը՝ դրա վրա կատարված անբաժանելի բարելավումների հետ միասին,
3.Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշման 2-րդ կետում նշված պայմանագրի կնքումից հետո Հայաստանի Հանրապետության Արագածոտնի մարզի, Ալագյազ համայնքի ղեկավարի հետ մեկամսյա ժամկետում ապահովել սույն որոշման 1-ին կետում նշված անշարժ գույքի հանձնման-ընդունման աշխատանքների  կատարումը:





















ՀԻՄՆԱՎՈՐՈՒՄ

 ԳՈՒՅՔԻ ՀԵՏ ՎԵՐՑՆԵԼՈՒ ԵՎ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության որոշման նախագծի 

ՀՀ Արագածոտնի մարզի Ալագյազ համայնքի ղեկավարը համապատասխան գրությամբ դիմել է Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտե՝ պետական սեփականություն հանդիսացող 1,1729 հա հողամասը  Ալագյազ համայնքին նվիրաբերելու խնդրանքով։
    Միաժամանակ տեղեկացնելով, որ Սուբվենցիոն ծրագրով նախատեսված է կառուցել հանդիսությունների սրահ: Հետագայում նախատեսվում է կառուցել նաև մանկապարտեզ, բուժկետ, մինի ֆուտբոլի դաշտ, զբոսայգի-պուրակ, որոնցից կօգտվեն համայնքի 11 բնակավայրերի շուրջ 5000 բնակիչներ և նշված հողամասը իր տեղադիրքով ամենահարմարն է նախատեսված կառուցապատումն իրականացնելու համար՝ իր հասանելիության և անհրաժեշտ կոմունիկացիաների անցկացման նկատառումներով: 
Պետական գույքի կառավարման կոմիտեի կողմից մշակվել է ՀՀ կառավարության որոշման նախագիծ, որով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին  ամրացված պետական սեփականություն հանդիսացող 1.1729 հա մետր մակերեսով հողամասը նվիրաբերել ՀՀ Արագածոտնի մարզի Ալագյազ համայնքին։
«Գույքի հետ վերցնելու և նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում  եկամուտների էական ավելացում կամ ծախսերի նվազեցում չի առաջացնի:





ԱՄՓՈՓԱԹԵՐԹ  
ԳՈՒՅՔԻ ՀԵՏ ՎԵՐՑՆԵԼՈՒ ԵՎ ՆՎԻՐԱԲԵՐԵԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ տարածքային կառավարման և ենթակառուցվածքների նախարարություն
	10.05.21թ.

	
	N ՍՊ/14.1/11575-2021

	Սահմանված կարգով ընթացք տալ։
	 

	     2. ՀՀ ֆինանսների նախարարություն
	14.05.21թ.

	
	N 01/8-2/7608-2021

	       «Գույք հետ վերցնելու և նվիրաբերելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծի 1-ին կետով նախատեսվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված 2.5 մլն դրամ կադաստրային արժեքով 1.1729 հա մակերեսով հողամասը նվիրաբերել ՀՀ Արագածոտնի մարզի Ալագյազ համայնքին։
Միաժամանակ Նախագծի 2-րդ կետի 1-ին ենթակետի համաձայն` նվիրաբերվող հողամասում ՀՀ Արագածոտնի մարզի Ալագյազ համայնքը պարտավորվում է կառուցել հանդիսությունների սրահ, մանկապարտեզի շենք, բուժկետ, մինի ֆուտբոլի դաշտ և զբոսայգի-պուրակ, որոնց նպատակով պետք է իրականացնի 270 մլն դրամի ներդրում:  
Այդ կապակցությամբ հայտնում ենք, որ ներդրումային պարտավորության չափի վերաբերյալ դիրքորոշում հնարավոր չէ ձևավորել` կառուցման աշխատանքների սահմանված կարգով հաստատված ու փորձագիտական դրական եզրակացություն ունեցող նախագծանախահաշվային փաստաթղթերի բացակայության պատճառով:
Միաժամանակ առաջարկում եմք Նախագծում նախատեսել դրույթ, որով կսահմանվեն Նախագծի 2-րդ կետով նախատեսված պարտավորությունները չկատարելու հետևանքները (օրինակ՝ տուժանք):

	       





 Ընդունվել է։ Նախագիծում ներառվել է դրույթ ներդրումների չկատարման դեպքում միջոցների կիրառման վերաբերյալ։ 

	     3. Կադաստրի կոմիտե
	12.05.2021թ.

	
	N ՍԹ/3455-2021

	Դիտողություններ և առաջարկություններ չունի։
	

	     4. ՀՀ Արագածոտնի մարզի Ալագյազ համայնք

	06.05.2021թ.

	
	N 135

	Դիտողություններ և առաջարկություններ չունի։
	

	     5. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	27.05.2021թ.

	
	N 02/16.3/17539-2021

	«Գույք հետ վերցնելու և նվիրաբերելու մասին» ՀՀ կառավարության որոշման նախագծի վերաբերյալ
Առաջարկում ենք նախագծի 1-ին կետում նշել 2 554 576 դրամ կադաստրային արժեքով հողամասի սեփականության ձևը, ինչպես նաև նախագծի 1-ին կետում «հողամասը (այսուհետ՝ գույք)» բառերից հետո լրացնել «հետ վերցնել և» բառերը:
	

[bookmark: _GoBack]Ընդունվել է։ Նախագծի 1-ին կետը  խմբագրվել է։



